VENDIM
Nr.6, daté 24.1.2007

NE EMER TE REPUBLIKES

Kolegjet e Bashkuara té Gjykatés sé Larté, né seancén gjygésore té datés 24.1.2007, morén né
shqyrtim ¢éshtjen civile me palé:

PADITESE: QEFSERE DINGU, pérfagésuar nga Av. Ilir Selenica

TE PADITUR: FATMIR MACI, PIRO DODE, pérfagésuar nga Av. Viktor Ikonomi

PERSON | TRETE: SHOQERIA “AL&GI” TIRANE, né mungesé

OBJEKTI | PADISE: Dorézim pasurie gé rrjedh nga trashégimia. Pavlefshméri e kontratés sé
dhurimit, daté 13.11.1997.

Baza ligjore: Nenet 349 dhe 92 té Kodit Civil.

Gjykata e Shkallés sé Paré Tirané, me vendimin nr.2756, daté 17.6.2003, ka vendosur:

Pranimin e kérkesépadisé.

Gjykata e Apelit Tirané, me vendimin nr.1259, daté 9.12.2003 ka vendosur:

Prishjen e vendimit dhe kthimin pér rigjykim né até gjykaté, me arsyetim-shkelje procedurale.

Gjykata e Shkallés sé Paré Tirané, me vendimin nr.2843, daté 4.6.2004, ka vendosur:
Rrézimin e padisé.

Gjykata e Apelit Tirang, me vendimin nr.514, daté 14.4.2005 ka vendosur:

Lénien né fuqi t& vendimit.

Kundér vendimit nr.514, daté 14.4.2005 té Gjykatés sé Apelit Tirané, ka ushtruar rekurs
paditésja Qefsere Dingu, duke parashtruar kéto shkage:

- Gjykata ka gabuar kur ka trajtuar padiné e kérkimit té trashégimisé si njé padi té njohjes
bashképronare, duke paré momentin e kompensimit si njé marrédhénie juridike detyrimi dhe jo
pronésie.

- Vendimi i KKP-ve, gé kompenson vetém njérin nga trashégimtarét, duke vecuar té tjerét,
éshté né kundérshtim me ligjin, pasi kompensimi nuk mund té béhet vetém pér njérin nga
trashégimtarét, ku prona dhe pjesét pérkatése nuk jané ndaré nga gjykata, e pér pasojé trualli prej 1200
m?, u takon té gjithé trashégimtaréve.

Kolegjet e bashkuara té Gjykatés sé Larté, pasi dégjuan relatimin e ¢éshtjes nga gjyqgtarét Agron
Lamaj dhe Ylvi Myrtja; pérfagésuesin e paditéses, i cili kérkoi pranimin e rekursit; pérfagésuesin e sé
paditurés, i cili kérkoi rrézimin e rekursit; dhe pasi shqyrtoi e bisedoi né térési ¢éshtjen,

VEREJNE: paditésja Qefsere Dingu dhe i padituri Fatmir Magi jané motér e vélla dhe trashégimtaré
ligjoré té trashégimlénésit Myslim Magi.

Komisioni i Kthimit e Kompensimit té Pronave té rajonit nr.1 t& Bashkisé Tirang me
vendimin nr.1345, daté 30.11.1996, ka njohur pronar babain e tyre Myslim Magci, ndér té tjera, edhe
pér njé truall t& zéné me sipérfage 17.980 m? sé bashku me véllezérit e tij Xhelal, Hysen, Maliq e
Hasan Maci, e cila do t’i kompensohej me njé nga ményrat e parashikuara nga neni 16 i ligjit nr.7698,
daté 15.4.1993 “Pér kthimin dhe kompensimin e pronave ish-pronaréve”.

Né zbatim té sé drejtés sé kompensimit gé kishte fituar babai i tij, trashégimlénési Myslim
Magci, i padituri Fatmir Magi i éshté ridrejtuar KKK Pronave pér kompensimin e sipérfages sé tij té
pandaré dhe me vendimin nr.114, daté 28.8.1997 i éshté kompensuar né natyré njé sipérfage prej
1200 m% Né pikén nr.2 té vendimit t&¢ Komisionit t& Kthimit dhe Kompensimit t& Pronave thuhet né
ményré té shprehur:

- “Ish-pronari Fatmir Myslim Magi, mbas kompensimit sipas pikés 1 té kétij vendimi, humbet
té drejtén e kompensimit té fituar né bazé té vendimit nr.1345, daté 30.11.1996 té atij komisioni pér
sipérfagen 1200 m”. Nga sipérfagja 4495 m? (1/4 pjesé e sip. 17.890 m? pérshkruar mé lart), mbeten
3295 m? (4495-1200=3295), pér kompensim té& pritshém trashégimtaréve té Myslim Magit. Ndérsa,

nga e gjithé prona e pércaktuar pér kompensim (vendimi 1345), mbeten 16.890 m?, pér té gjithé
bashképronarét (17.890-1200=16.890)".

Sipas vendimit t& mésipérm té Komisionit té Kthimit dhe Kompensimit té Pronave mbetej pér
kompensim té pritshém pér trashégimtarét e Myslim Magit 3295 m? dhe pér té gjithé bashképronarét
(trashégimtarét), etj., 16.890 m*.

Né datén 13.11.1997 i padituri Fatmir Magci, truallin me sip.1200 m? t& marré me vendimin e
mésipérm té KKK Pronave me nr.114, daté 28.8.1997, ia ka dhuruar té paditurit tjetér Piro Dode. Ky i
fundit me kontraté sipérmarrje me shogériné “AL&GI” ka pérfunduar ndértimin e dy pallateve mbi
kété truall.

Me padiné objekt gjykimi, paditésja Qefsere Dingu ka kérkuar dorézimin e pasurisé
trashégimore, qé mbahet prej té paditurve né ményré té paligjshme dhe pavlefshmériné e kontratés sé
dhurimit. Kérkimet paditésja i ka mbéshtetur né nenet 92 dhe 349 té Kodit Civil.

Gjykata e Shkallés sé Paré Tiran& me vendimin nr.2756, daté 17.6.2003, ka vendosur
pranimin e kérkesépadisé sé ngritur nga paditésja Qefsere Dingu, detyrimin e té paditurit Fatmir Magci
t’i dorézojé pasuriné trashégimore né 1/8 pjesé dhe konstatimin absolutisht té pavlefshém té veprimit
juridik té dhurimit té kryer midis té paditurve, me arsyetimin se:

- “Ky veprim juridik éshté absolutisht i pavlefshém, pasi pasuria truall prej 1200 m? gé éshté
dhuruar nga Fatmir Magci nuk éshté e Fatmir Magcit, por e té gjithé trashégimtaréve ligjoré t& Myslim
Magit, pasi Fatmir Maci nuk ka gené pronar i vetém i késaj pasurie dhe e ka dhuruar kété pasuri pa
pélgimin e trashégimtaréve ligjoré”.

Gjykata e Apelit Tirané, me vendimin nr.1259, daté 11.12.2003, ka vendosur prishjen e
vendimit nr.2756, daté 17.6.2003 té Gjykatés sé Shkallés sé Paré Tirané dhe dérgimin e céshtjes pér
rigjykim pér shkelje té rénda té normave procedurale né lidhje me pérbérjen e trupit gjykues té
parashikuara nga nenet 181/3, 467/b dhe 472/b té Kodit té Procedurés Civile.

Pas rigjykimit, Gjykata e Shkallés sé Paré Tirané&, me vendimin nr.2843, daté 4.6.2004, ka
vendosur rrézimin e padisé sé ngritur nga paditésja si té pambéshtetur né ligj, me arsyetimin se:

- Trualli objekt konflikti i éshté dhéné né pronési té paditurit Fatmir Maci né bazé té sé drejtés
sé kompensimit gé ai ka pasur. | padituri Fatmir Magci kété truall e ka fituar jo sepse ky ka gené dikur i
trashégimlénésit té tij. | padituri éshté béré pér heré té paré pronar mbi kété truall, sepse deri atéheré
ka gené né pronési té shtetit.

- Né bazé té vendimit nr.114, daté 28.8.1997 t¢ KKK té Pronave, kompensimi éshté béré pér
llogari té Fatmir Magit dhe jo té trashégimlénésit té tij Myslim Magi. Mbi truallin e kthyer pér efekt té
kompensimit, ish-pronari Myslim Magci nuk ka pasur ndonjéheré ndonjé té drejté pronésie.

- Ish-pronari Myslim Maci nuk kishte si té linte me trashégim njé té drejté gqé nuk e Kishte
pasur ndonjéheré.

- Trualli prej 1200 m?, objekt konflikti, asnjéheré nuk ka gené né pronési té Myslim Magit dhe
as i éshté njohur atij mé voné né emrin e tij.

- Paditésja Qefsere Dingu nuk heq nga trashégimlénési i saj Myslim Magci asnjé té drejté mbi
sendin konkret objekt konflikti.

- Duke gené se nuk gjendet i bazuar kérkimi i paré i padisé, automatikisht rrézohet edhe
kérkimi i dyté, pavlefshméria absolute e kontratés sé dhurimit, pasi éshté kérkim i ndérvarur nga
kérkimi i paré.

Kundér vendimit té Gjykatés sé Shkallés sé Paré Tirané ka paragitur ankim paditésja Qefsere
Dingu, e cila ka kérkuar prishjen e vendimit dhe kthimin e ¢éshtjes pér rigjykim, duke parashtruar se:

- Baza ligjore e kérkimeve té mia té parashtruara né padi pér zgjidhjen e konfliktit gé¢ kam me
palén e paditur jané dispozitat e Kodit Civil dhe jo ligji “Pér kthimin dhe kompensimin e pronave ish-
pronaréve”.

- Gjykata e ka zgjidhur gabim ¢éshtjen, pasi ligji “Pér kthimin dhe kompensimin e pronave
ish-pronaréve” kthen dhe kompenson vetém ish-pronarin dhe nuk bén pjesétim prone pér secilin
trashégimtar.

- | padituri ka marré mé shumé se %2 e sipérfages gé i takon té kompensohen té 8 (teté)
trashégimtarét e familjes “Magi”.

Gjykata e Apelit Tirané, me vendimin nr.514, daté 14.4.2005, ka vendosur Iénien né fuqi té

vendimit nr.2843, daté 4.6.2004 té Gjykatés sé Shkallés sé Paré Tiran&, me arsyetimin se:

- Me vendimin nr.114, daté 28.8.1997 té Komisionit t&¢ Kthimit dhe Kompensimit té Pronave,
kompensimi éshté béré pér llogari té té paditurit Fatmir Maci dhe jo té trashégimtaréve té
trashégimlénésit Myslim Magi.

- Paditésja Qefsere Dingu mbi sipérfagen e kompensuar nuk ka pasur dhe nuk ka ndonjé té
drejté pronésie.

- Qéndrimi i mbajtur nga Gjykata e Shkallés sé Paré Tirané, me vendimin nr.2843, daté
4.6.2004 éshté ligjor.

- Prona me té cilén éshté kompensuar né natyré i padituri Fatmir Maci nuk bazohet te
trashégimia, por né njé marrédhénie detyrimi gé ka shteti pér t¢ kompensuar privatin.

- Pérsa origjina e pronés e té paditurit Fatmir Magi nuk rrjedh nga trashégimia, por e pérfituar
si kompensim né njérén nga ményrat gé parashikon neni 16 i ligjit nr.7698, daté 15.4.1993, paditésja
nuk gézon té drejtén né kérkimet e saj sipas objektit té padiseé.

Kundér vendimit té Gjykatés sé Shkallés sé Paré Tirané dhe Gjykatés sé Apelit Tirané
ka ushtruar rekurs paditésja Qefsere Dingu, e cila ka kérkuar prishjen e té dy vendimeve dhe
kthimin e c¢éshtjes pér rigjykim né shkallé té paré, duke parashtruar se gjykatat kané gabuar né
zbatimin e ligjit.

Kolegji Civil i Gjykatés sé Larté, me vendimin e datés 13.6.2006, ka vendosur kalimin e
céshtjes pér shqyrtim né Kolegjet e Bashkuara té Gjykatés sé Larté pér efekt té& njésimit té praktikés
gjyqésore, duke shtruar pér zgjidhje pyetjen: nése né rastin e kompensimit gé i béhet pronés sé zéné té
njérit prej bashképronaréve do té ndodhemi para pasurisé trashégimore, d.m.th. trualli gé jep shteti nga
prona e tij do té quhet se éshté pasuri trashégimore, apo do té trajtohet si kompensim (marrédhénie
detyrimi).

Rekursi i paraqgitur nga paditésja Qefsere Dingu u mor pér shgyrtim nga Kolegjet e Bashkuara
mé datén 24.01.2007. Mbrojtési i paditéses pretendoi se trualli me sipérfage 1200 m? qé i éshté kthyer
vetém té paditurit &shté pasuri trashégimore dhe u takon té gjithé trashégimtaréve, ndérsa mbrojtési i té
paditurit pretendoi se ai (trualli) nuk éshté pasuri trashégimore, dhe se né ¢éshtjen objekt gjykimi kemi
té bé&jmé me njé marrédhénie detyrimi té shtetit me klientin e tij Fatmir Magi.

Kolegjet e Bashkuara té Gjykatés sé Larté ¢cmojné se pretendimet e ngritura né rekurs dhe
gjaté gjykimit né Gjykatén e Larté nga paditésja Qefsere Dingu jané té drejta, té bazuara né ligj dhe né
prova.

Gjykatat arsyetojné se i padituri Fatmir Maci té drejtén e pronésisé mbi truallin objekt
konflikti e ka fituar né bazé té sé drejtés sé kompensimit té sanksionuar né ligjin nr.7698, daté
15.04.1993 “Pér kthimin dhe kompensimin e pronave ish-pronaréve”. Sipas gjykatave ky kompensim
né sipérfagen prej 1200 m?, i vendosur pér heré té dyté nga KKK t& Pronave pér té paditurin Fatmir
Magci éshté individual dhe e pérjashton até nga c¢cdo lloj kompensimi gé do té jepet nga organet
shtetérore pér té gjithé trashégimtarét e tjeré té té ndjerit Myslim Magi.

Arsyetimi i gjykatave éshté haptazi jologjik dhe zgjidhja e dhéné prej tyre éshté né
kundérshtim me ligjin.

Té drejtén e kompensimit nuk e ka fituar vetém i padituri Fatmir Magci, por té gjithé
trashégimtarét, pérfshiré edhe paditésen. Paditésja Qefsere Dingu ka kérkuar dorézimin e pasurisé gé
rrjedh nga trashégimia, pasi KKK té Pronave i ka njohur asaj dhe trashégimtaréve té tjeré té 5 (pesé)
ish-pronaréve, Myslim, Xhelal, Hysen, Malig dhe Hasan Magci té drejtén e kompensimit pér sipérfagen
e truallit té zéné.

Me vendimin nr.1345, daté 30.11.1996 té Komisionit té Kthimit dhe Kompensimit té Pronave,
ish-pronaréve (trashégimlénésve), té trashégimtares (paditéses) Qefsere Dingu i éshté njohur e drejta e
pronésisé pér njé pjesé té sipérfages dhe kompensimi pér pjesén tjetér gé nuk mund té kthehej.
Paditésja Qefsere Dingu trashégon né 1/8 pjesé té pasurisé trashégimore té rrjedhur nga
trashégimlénési i saj, i ndjeri Myslim Magi.

Sipas gjykatave, i padituri truallin objekt konflikti gjygésor e ka fituar jo sepse ky ka gené
dikur i trashégimlénésit.

Né té kundértén, trualli objekt konflikti vértet nuk ka gené i trashégimlénésit, por éshté marré
nga i padituri si trashégimtar pér shkak té kompensimit té sanksionuar né ligjin nr.7698, daté
15.4.1993 “Pér kthimin dhe kompensimin e pronave ish-pronaréve”.

Kolegjet e Bashkuara ¢mojné se pasuria e trashégimlénésit nuk pérfshin vetém té drejtén e
pronésisé mbi sende té caktuara proné e tij, por edhe térésiné e té drejtave reale e té detyrimeve gé
zotéronte apo mbante ai né gjallériné e tij. Né bazé té nenit 332 té Kodit Civil dhe ligjit nr.7698, daté
15.4.1993, trashégimtari mund té fitojé té gjithé pasuriné e trashégimlénésit ose njé pjesé té saj, ose
vetém njé send té caktuar, apo njé té drejté tjetér pasurore si¢c mund té jeté e drejta pér t’u kompensuar.

Gjykatat e kané pranuar si té vérteté faktin, se i padituri éshté béré pér heré té paré pronar i
truallit objekt konflikti.

| padituri Fatmir Magci nuk éshté ish-pronar, por trashégimtar, si edhe veté paditésja. Té gjithé
trashégimtaréve u éshté njohur e drejta e pronésisé sé trashégimlénésve té tyre Myslim, Xhelal, Hysen,
Maliq dhe Hasan Magci né sipérfagen 17.980 m? por atyre nuk u éshté kthyer kjo proné (restitution
integrum), sepse ishte e zéné me ndértime té tjera. Pér kété shkak, trashégimtarét e Myslim Magit, ku
futen dhe paditésja sé bashku me té paditurin, kané fituar né masén 1/8 pjesé secili té drejtén e
kompensimit, e cila né rast se béhet e mundur té realizohet pas ushtrimit té saj, u kthen automatikisht
ose pronésiné mbi truallin, ose té drejtén e kompensimit té truallit t& z&né né njérén nga ményrat e
parashikuara né nenin 16 té ligjit nr.7698, daté 15.4.1993 “Pér kthimin dhe kompensimin e pronave
ish-pronaréve”.

Arsyetimi i béré nga gjykatat se kompensimi éshté béré vetém pér llogari té té paditurit Fatmir
Magci dhe jo pér llogari té trashégimlénésit Myslim Magi éshté sa i gabuar, aq dhe né kundérshtim me
ligjin pér kthimin dhe kompensimin e pronave ish pronaréve.

E drejta e kompensimit, e parashikuar né nenin 16 té ligjit nr.7698, daté 15.4.1993, éshté njé e
drejté e mundshme pér t’u realizuar né potencé nga té gjithé trashégimtarét. E drejta e kompensimit
éshté njé e drejté e fituar g€ me daljen e vendimit nr.1345, daté 30.11.1996 t& KKK té Pronave, sepse
pérbén marrjen pérsipér nga shteti té njé detyrimi té pércaktuar me ligj, si¢ éshté kompensimi, pér ta
realizuar até né njé kohé té ardhshme né favor té ish-pronaréve apo trashégimtaréve té tyre.

Né céshtjen objekt gjykimi kjo e drejté ka kaluar né favor té trashégimlénésve Myslim,
Xhelal, Hysen, Maliq dhe Hasan Magi (neni 1 i vendimit nr.1345, daté 30.11.1996 KKK t& Pronave).
Paditésja Qefsere Dingu dhe i padituri Fatmir Magci jané trashégimtaré té njérit prej ish-pronaréve dhe
konkretisht té té ndjerit Myslim Magi.

Me padiné objekt gjykimi paditésja Qefsere Dingu ka kérkuar té drejtat e tjera pasurore té
fituara né ményré té prejardhur nga e drejta e pronésisé sé trashégimlénésit té saj Myslim Magi, té
njohura nga shteti me vendimin nr.1345, daté 30.11.1996 té KKK té Pronave dhe t& mohuara nga i
padituri Fatmir Magi.

Mé konkretisht, paditésja ka kérkuar pjesén e saj né té drejtén e kompensimit pér truallin e
zéné. Padia pér kérkimin e trashégimit e ngritur nga paditésja éshté njé mjet mbrojtjeje i pasurisé
trashégimore. Kété padi mund ta ngrené té gjithé ata trashégimtaré ligjoré apo testamentaré gé thirren
né trashégim, gé iu mohohet kjo cilési nga té paditurit gé jané posedues té paligjshém té pasurisé
trashégimore.

Padia, si njé mjet procedural mbrojtjeje i té drejtave subjektive té shkelura dhe i
marrédhénieve juridike-civile, éshté njé institut i sé drejtés procedurale civile, gé gjen rregullim né
dispozitat e Kodit té Procedurés Civile (neni 32).

Gjykatat kané pranuar se kompensimi éshté béré vetém pér llogari té té paditurit Fatmir Magci
dhe jo té trashégimlénésit té tij, né njé kohé gé pronar legjitim ishte ky i fundit.

E drejta e kompensimit e ish-pronarit ose e trashégimtaréve éshté njé e drejté e njohur me
ligjin nr.7698, daté 15.4.1993. Kjo e drejté, d.m.th. e drejta e pretenduar nga paditésja, buron nga e
drejta e pronésisé sé ish-pronarit dhe lind pér shkak té pamundésisé sé kthimit (restitucionit) té pronés
gé i éshté marré pa té drejté nga shteti. Eshté e vérteté se mbi truallin (objekt konflikti) qé i éshté
kthyer té paditurit né cilésiné e trashégimtarit, ish-pronari Myslim Magi (trashégimlénési) nuk ka
pasur té drejta pronésie, por kjo pasuri ka lidhje me té drejtén e tij té pronésisé gé nuk mund té kthehet
pér shkage objektive, d.m.th. éshté pasuri trashégimore dhe shkon né favor té bashkétrashégimtaréve
sipas pjeséve takuese.

Kompensimi gé béhet né bazé té ligjit nr.7698, daté 15.4.1993 éshté njé kompensim ekzekutiv
e detyrues né favor té ish-pronaréve ose trashégimtaréve té tyre. Kur ish-pronari vdes pasuria e fituar
prej tij me kompensim béhet pasuri trashégimore dhe shkon né favor té té gjithé trashégimtaréve sipas
pjeséve takuese. Edhe né ¢éshtjen objekt gjykimi, e drejta e kompensimit dhe realizimi i saj ka lindur
dhe éshté béré pas vdekjes sé ish-pronarit Myslim Maci.

I gabuar dhe né kundérshtim me ligjin éshté edhe arsyetimi i béré nga gjykatat, se paditésja
Qefsere Dingu nuk heq nga trashégimlénési Myslim Magi asnjé té drejté mbi truallin objekt konflikti.

Né kété pérfundim u arrit pasi paditésja dhe i padituri jané motér e vélla dhe kané fituar me
titull t& prejardhur disa té drejta me trashégim, si pasojé e vdekjes sé trashégimlénésit té tyre Myslim
Magci. Dihet se fitimi i té drejtave me trashégim béhet sipas kushteve té parashikuara né dispozitat e
pjesés sé treté té Kodit Civil.

Sipas neneve 316 e vijues té Kodit Civil, trashégimia éshté institut i sé drejtés civile, gé
pérfshin edhe padiné pér kérkimin e trashégimit. Né kété kuadér té drejtat gé vijné nga ky institut
mbrohen edhe padiné pér kérkimin e trashégimit.

| padituri Fatmir Magi, né kundérshtim me vendimin nr.1345, daté 30.11.1996 té KKK té
Pronave dhe dispozitave ligjore té Kodit Civil mbi trashégiminé, ka marré né zotérim truallin objekt
konflikti sikur té ishte trashégimtar i vetém.

Si paditésja Qefsere Dingu (Magi) dhe i padituri Fatmir Magi jané fémijé té té ndjerit Myslim
Magi, babait té tyre. | padituri Fatmir Maci e ka marré kété proné né emér té té atit, duke u mohuar
trashégimtaréve té tjeré (8 fémijéve) té té ndjerit Myslim Magci té drejtat trashégimore gé ata kané mbi
té. Me té drejté paditésja pretendon se i padituri ka shténé né doré té gjithé pasuriné gé vinte trashégim
nga babai i tyre dhe u takonte té gjithé trashégimtaréve.

Shteti shqiptar kishte detyrimin gé t’i kthente pasuriné jo vetém té paditurit, por gjithé
trashégimtaréve té trashégimlénésit ish-pronar Myslim Magi. Kurse né rastin konkret vetém i padituri
Fatmir Magi ka pérfituar si trashégimtar me kompensim 1200 m? truall nga pasuria gé do t’i takonte té
ndjerit Myslim Magi (trashégimtaréve té tij).

Né kété kontekst i padituri nuk ka marré vetém pjesén e tij, por ka marré edhe pjesét e
trashégimtaréve té tjeré. Prandaj e drejta e paditéses pér té kérkuar pasuriné trashégimore éshté njé e
drejté e njohur nga ligji. Pretendimi i ngritur nga ajo mbéshtetet né nenet 350 e vijues té Kodit Civil
(neni 32 i Kodit té Procedurés Civile).

Té drejtat e kaluara te trashégimtarét me vendimin nr.1345, daté 30.11.1996 té KKK té
Pronave vértet nuk jané té pércaktuara pérsa i pérket volumit té tyre, por gjithsesi kéto té drejta jané té
pércaktueshme né njé kohé té ardhshme me ané té pjesétimit té trashégimit.

Né zbatim té nenit 353 té& Kodit Civil, cilido nga trashégimtarét ka té drejté té kérkojé né ¢do
kohé pjesétimin e pasurisé trashégimore edhe sikur trashégimlénési té keté urdhéruar ndryshe.

Nuk éshté detyré e Komisionit t¢ Kthimit dhe Kompensimit té Pronave té pjesétojé
pasuriné e ish-pronaréve dhe t’ua kthejé até té gjithé trashégimtaréve vec e vec.

Vetém pasi té pjesétohet pasuria e trashégimlénésit dhe té formohen pjesét takuese té ¢do
trashégimtari (neni 356 i Kodit Civil), kéta té fundit mund té hyjné né marrédhénie me shtetin pér t’u
kompensuar veg e veg dhe né pajtim me nenin 16 té ligjit nr.7698, daté 15.4.1993.

Pérderisa nuk éshté pjesétuar pasuria e fituar me vendimin nr.1345, daté 30.11.1996 té
KKK té Pronave, Kolegjet e Bashkuara té Gjykatés sé Larté arrijné né konkluzionin se, me
vendimin e dyté t&é KKK té Pronave me nr.114, daté 28.8.1997 gé ka kompensuar njérin nga
trashégimtarét (té paditurin), shteti ka pérmbushur detyrimin e tij ligjor kundrejt té gjithé
debitoréve (trashégimtaréve), pasi kompensimi nuk mund té béhet vetém pér njérin nga
trashégimtarét, kur prona dhe pjesét pérkatése nuk jané ndaré nga gjykata.

Megenése né kété rast kompensimi i éshté béré njérit prej trashégimtaréve dhe konkretisht té
paditurit Fatmir Magi, trashégimtarét e tjeré, ndérmjet té ciléve edhe paditésja Qefsere Dingu, mund
t'ia kérkojné atij pjesén e pasurisé trashégimore me padiné objekt gjykimi.

Nuk éshté né kompetencén e KKK té Pronave té caktojé pjesét e trashégimisé dhe té ndajé
pasuriné ndérmijet tyre. Detyra e kétyre komisioneve éshté pércaktimi i ményrave dhe masave pér
kthimin apo kompensimin e pronés sé ish-pronaréve apo trashégimtaréve té tyre (neni 1 i ligjit
nr.7698, daté 15.4.1993).

Trualli objekt konflikti me sipérfage 1200 m? i dhéné si kompensim i takon té gjithé
trashégimtaréve ligjoré té ish-pronarit dhe jo vetém njérit prej tyre.

Qéndrimi i mbajtur nga gjykata e shkallés sé paré dhe gjykata e apelit vjen né kundérshtim jo
vetém me konkluzionet e mésipérme té Kolegjeve té Bashkuara, por edhe me veté bazén juridike té
padisé sé ngritur nga paditésja Qefsere Dingu. Si gjykata e faktit, ashtu dhe ajo e apelit konkluzionet e
tyre i kané mbéshtetur né arsyetimin se prona me té cilén éshté kompensuar né natyré i padituri Fatmir

2755



Magci nuk bazohet te trashégimia, por né njé marrédhénie detyrimi gé ka shteti pér té kompensuar ish-
pronarét ose trashégimtarét e tyre.

Marrédhénia juridike e krijuar ndérmjet paléve ndérgjygése éshté ajo e trashégimisé
dhe jo ajo e detyrimit, ku mbéshteten gjykatat né arsyetimet e tyre. Marrédhénia e detyrimit
éshté ndérmijet shtetit (debitor) dhe ish-pronaréve, apo trashégimtaréve té tyre (kreditor).

Padia pér kérkimin e trashégimit éshté njé e drejté gé kané trashégimtarét pér té kérkuar para
gjykatés njohjen si trashégimtaré nga té paditurit dhe dorézimin e pasurisé trashégimore té cilén ata e
posedojné padrejtésisht, duke u sjellé sikur té ishin trashégimtaré té vetém.

Né rastin konkret, gjykatat kané ngatérruar dy koncepte juridike gé kané té béjné me njohjen e
pronésisé dhe kompensimin. Kéto dy koncepte jané té ndryshme nga njéri-tjetri, pasi né konceptin
juridik t& njohjes sé pronésisé kemi té& béjmé me rregullin juridik té pérkatésisé sé sendit ndaj njé
personi, né bazé té sé cilés zgjidhet se kujt i pérket e drejta e pronésisé. Ndérsa né konceptin juridik té
kompensimit kemi té béjmé me njohjen dhe pranimin e detyrimit té shtetit (debitorit) ndaj personit
(kreditorit ish-pronar ose trashégimtar), pér démin e shkaktuar (nga shtetézimi, shpronésimi,
konfiskimi apo ményrave té tjera té padrejta).

Shteti, me vendimin nr.114, daté 28.8.1997 t& KKK té Pronave, i ka kaluar té drejtén e
pronésisé pér efekt t& kompensimit (pér truallin e z&né) njérit prej trashégimtaréve dhe
konkretisht té paditurit Fatmir Magi. Me kété vendim shteti ka pérmbushur detyrimin e tij jo
vetém kundrejt njérit prej trashégimtaréve, por pér té gjithé trashégimtarét ligjoré qé heqin té
drejta nga trashégimlénési Myslim Magi.

Sa mé sipér, Kolegjet e Bashkuara te Gjykatés sé Larté konkludojné se marrédhénia juridike e
detyrimit éshté ndérmjet shtetit dhe trashégimlénésve Myslim, Xhelal, Hysen, Maliq dhe Hasan Magci,
ose trashégimtaréve té tyre dhe jo ndérmjet shtetit dhe té paditurit Fatmir Magi.

Té paditurit Fatmir Magi té drejtat pasurore mbi truallin me sipérfage 1200 m? i
burojné nga trashégimlénési i tij Myslim Maci dhe jo nga shteti.

Kodi i Procedurés Civile ka sanksionuar rregulla té detyrueshme, té njéjta e té barabarta pér
gjykimin e mosmarréveshjeve. Objekti i mosmarréveshjes ndérmjet paléve ndérgjygése éshté
pércaktuar nga paditésja. Né kété kuadér, gjykata ka gené e detyruar té zgjidhé mosmarréveshjen né
pérputhje me dispozitat ligjore dhe normat e tjera né fuqi, gé jané té detyrueshme té zbatohen prej saj,
duke béré njé cilésim té sakté té fakteve dhe veprimeve gé lidhen me mosmarréveshjen, pa u lidhur me
pércaktimin gé kané propozuar palét (neni 16 i Kodit té Procedurés Civile).

E drejta e kompensimit ka si géllim, né radhé té paré, té mbulojé né njé faré mase démin qé
ish-pronari ka pésuar si pasojé e shtetézimit, shpronésimit, konfiskimit, etj. Né radhé té dyté
kompensimi shérben pér rivendosjen e sé drejtés. Struktura e sé drejtés sé kompensimit njeh dy forma:
si formé e paré éshté kthimi i gjendjes sé paré, d.m.th. t¢ marrédhénies juridike gé ekzistonte para
shtetézimit, shpronésimit, konfiskimit, etj. (restitucioni natyral) dhe kur kjo formé nuk éshté e mundur,
aplikohet forma e dytg, gé béhet népérmijet zévendésimit té démit népérmjet kompensimit.

Gjykatat kané gabuar kur e kané trajtuar padiné e kérkimit té trashégimisé si njé padi pér
njohjen bashképronare. Paditésja ka ngritur padiné objekt gjykimi, mbasi i mohohet cilésia si
bashkétrashégimtare mbi pasuriné trashégimore té pandaré, té fituar me vendimet nr.1345, daté
30.11.1996 dhe nr.114, daté 28.8.1997 t& KKK té Pronave.

Paditésja, genien e saj si bashképronare me té paditurin Fatmir e pretendon pikérisht né bazé
té cilésisé sé bashkétrashégimtares. Me celjen e trashégimisé, pasuria trashégimore kalon né pronési té
trashégimtaréve dhe kéta trashégimtaré jané bashképronaré né pasuriné trashégimore. Paditésja ka
pretenduar se éshté trashégimtare e trashégimlénésit Myslim Magci dhe trashégon bashké me té
paditurin Fatmir pasuriné trashégimore.

Ajo, d.m.th. paditésja, njohjen si bashképronare e pretendon me cilésiné e
bashkétrashégimtares. Duke gené padia pér kérkimin e trashégimit njé e drejté e trashégimtaréve, ajo
futet si e tillé né pérmbajtjen e marrédhénies juridike-civile té trashégimisé.

Ligji pér kthimin dhe kompensimin e pronave ish-pronaréve kishte si géllim kthimin e pronés
te i zoti duke pérfshiré dhe trashégimtarét, duke rregulluar késhtu né masén e mundshme situatén e
paligjshmérisé. Ligji né fjalé merr né mbrojtje si ish-pronarét, ashtu edhe trashégimtarét e tyre. Kjo del
né ményré té shprehur nga neni 1 i ligjit, né té& cilin thuhet: “Ky ligj u njeh ish-pronaréve apo
trashégimtaréve té tyre té drejtén e pronésisé pér pronat e shtetézuara, té shpronésuara apo té
konfiskuara”. Pér rastet kur kthimi nuk éshté i mundur, ligji parashikon alternativén e kompensimit.

Ményra e fitimit té pronésisé nga paditésja dhe i padituri éshté béré me titull té prejardhur,
megenése ka vdekur trashégimlénési, népérmjet celjes sé trashégimisé. Né kété rast sendet dhe té
drejtat e tjera pasurore jané transferuar nga pronari te disa pronaré té tjeré, té cilét konsiderohen si
fitues té pronésisé me trashégim. Paditésja, i padituri dhe trashégimtaré té tjeré gé nuk kané marré
pjesé né kété gjykim kané fituar té drejta sipas pjeséve takuese né ményré té prejardhur nga e drejta e
pronésisé sé trashégimlénésit té tyre.

Trashégimtarét e ish-pronarit krediné e tyre ndaj shtetit e kané té lindur pér shkak té sé drejtés
sé kompensimit té pronés gé nuk mund t’u kthehet. Nga vendimi nr.1345, daté 30.11.1996 té KKK té
Pronave rezulton se paditésja dhe i padituri jané kreditoré solidaré kundrejt shtetit, i cili detyrohej t’u
kompensonte atyre dhe té tjeréve trashégimtaré njé sipérfage trualli g& nuk mund té kthehej.

E théné mé qarté, e drejta e kompensimit éshté e drejté e ish-pronarit ose e trashégimtaréve
kundrejt shtetit. Kjo e drejté paragitet si e drejté e personave (pronar ose trashégimtar) kundrejt
detyrimeve shtetérore pér njé sjellje té& caktuar, gé pérfshin detyrimin pér té kthyer pronén (neni 4 i
ligjit nr.7698) ose kompensuar até (neni 16 i ligjit nr.7698), pronén e tyre. E drejta e kompensimit,
ndonése éshté njé e drejté kredie, prejardhjen dhe bazén e ka né té drejtén reale té pronésisé mbi
truallin, gé nuk u kthehet ish-pronaréve vetém pér shkakun se nga ligji konsiderohet i z&né.

Né ligjin pér kthimin dhe kompensimin e pronave ish-pronaréve e drejta e kompensimit éshté
formuluar né ményré té tillé kur trojet ose tokat bujgésore té tjetérsuara né truall jané zéné me
ndértime té pérhershme, pronarét kompensohen me obligacione, sipérfage trojesh ekuivalente dhe
ményrave té tjera té parashikuara nga ligji nr.7698, daté 15.4.1993.

Nga pérmbajtja e dispozités ligjore té cituar mé sipér del se detyrimi i marré pérsipér nga
shteti kundrejt ish-pronaréve apo trashégimtaréve té tyre éshté alternative, sepse mund té béhet jo
vetém me obligacione shtetérore, por edhe me sipérfage trojesh ekuivalente, apo me ¢do ményré tjetér
té parashikuar né ligjin pérkatés pér kthimin dhe kompensimin e pronave ish-pronaréve.

Kur kreditorét jané solidaré si né céshtjen objekt gjykimi, secili prej tyre ka té drejtén té
kérkojé pérmbushjen e té gjithé detyrimit, ose té njé pjese té tij dhe né qofté se pérmbushja e detyrimit
i béhet njérit prej tyre (kreditoréve), debitori lirohet ndaj té gjithé kreditoréve (neni 428/2 i Kodit
Civil).

Sa mé sipér, Kolegjet e Bashkuara té Gjykatés sé Larté arrijné né pérfundimin se
sipérfagja prej 1200 m? gé i éshté dhéné té paditurit Fatmir Magi éshté pasuri trashégimore dhe
u takon té gjithé trashégimtaréve.

Kjo pasuri té paditurit i ka ardhur me trashégim nga trashégimlénési i tij Myslim Magci. Shteti
nuk ka pasur asnjé detyrim kontraktual, apo ligjor kundrejt té paditurit Fatmir Magci. Detyrimin ligjor
shteti e ka pasur kundrejt trashégimlénésit ish-pronar, Myslim Magi. | padituri né fjalé pronén objekt
gjykimi e ka fituar me trashégim si té gjithé trashégimtarét e tjeré, ndérmjet té ciléve hyn edhe
paditésja Qefsere Dingu.

Né Kkéto rrethana, Kolegjet e Bashkuara té Gjykatés sé Larté ¢mojné se duhet té prishen si
vendimi i Gjykatés sé Apelit Tirané me nr.514, daté 14.4.2005 dhe vendimi i Gjykatés sé Shkallés sé
Paré Tirané me nr.2843, daté 4.6.2004 dhe céshtja té dérgohet pér t’u rishgyrtuar nga njé tjetér trup
gjykues né Gjykatén e Shkallés sé Paré Tirané.

Konkluzioni se sipérfagja prej 1200 m® gé i éshté dhéné té paditurit Fatmir Magi éshté
pasuri trashégimore dhe u takon té gjithé trashégimtaréve éshté i detyrueshém pér trupin
gjygésor gé do té rigjykojé ¢éshtjen (neni 486 i Kodit té Procedurés Civile).

Nga céshtja objekt gjykimi ka dalé se i padituri truallin me sipérfage 1200 m?, pasuri
trashégimore, e ka tjetérsuar me kontraté dhurimi te kunati i tij Piro Dode dhe ky i fundit me njé
kontraté sipérmarrje ia ka kaluar shogérisé “AL&GI” pér ndértimin e disa pallateve.

Nga doktrina juridike éshté pranuar se edhe né kéto raste mund té ngrihet padia pér kérkimin e
trashégimit ndaj ¢cdo personi gé e ka fituar até nga njé trashégimtar aparent.

Pér kété shkak paditésja, pér té realizuar té drejtén e saj gé rrjedh nga e drejta e trashégimise,
ka thirrur né cilésiné e té paditurit, pérve¢ bashkétrashégimtarit Fatmir Magi, dhe kunatin e tij Piro
Dode dhe, né cilésiné e personit té treté, shogériné tregtare “AL&GI”.

Legjitimimi pasiv i té tretit &shté parashikuar shprehimisht né nenin 350 t& Kodit Civil. Né
kéto kushte me té drejté éshté ngritur nga paditésja padia pér kérkimin e trashégimit kundér té
paditurve dhe kundér personit té treté gé ka pérfituar pasuringé trashégimore me kontratén e

sipérmarrjes. Pér kété arsye, krahas njohjes si trashégimtar dhe dorézimit té pasurisé trashégimore, nga
paditésja éshté kérkuar edhe konstatimi i pavlefshém i veprimit juridik me té cilin éshté tjetérsuar
pasuria trashégimore (trualli me sipérfage 1200 m?) te personi i treté, shogéria “AL&GI”.

Megenése paditésja (trashégimtarja) e fiton pronésiné mbi pasuriné trashégimore gé nga koha
e celjes sé trashégimisé, ajo, si pronare e prejardhur e késaj pasurie, mund ta mbrojé até mbi bazén
juridike té padisé sé ngritur. Kjo éshté arsyeja qé ligjvénési nuk e ka penguar ngritjen e padisé pér
kérkimin e trashégimit direkt edhe ndaj personave té treté.

Né lidhje me kérkimin e dyté mbetet pér t’u verifikuar né rigjykim, nése personi i treté
shogéria tregtare “AL&GI”, e ka fituar me mirébesim dhe kundérshpérblim pasuriné trashégimore
objekt gjykimi (neni 350/2 i Kodit Civil).

PER KETO ARSYE: Kolegjet e Bashkuara té Gjykatés sé Larté, né mbéshtetje té neneve 481 dhe
485/c té Kodit té Procedurés Civile,

VENDOSEN:

Prishjen e vendimit nr.514, daté 14.4.2005 té Gjykatés sé Apelit Tirané dhe vendimit nr.2843,
daté 4.6.2004 té Gjykatés sé Shkallés sé Paré Tirané dhe dérgimin e céshtjes pér rishqyrtim né
Gjykatén e Shkallés sé Paré Tirané, me tjetér trup gjykues.

Ky vendim pér unifikimin e praktikés gjyqgésore dérgohet pér botim né Fletoren Zyrtare.

Anétaré: K.Ngjela, S.Spiro, P.Zaharia, Y.Myrtja, E.Sinoimeri, B.Imeraj, 1.Bala, Sh.Becaj,
G.Dizdari, F.Lulo, A.Dvorani

MENDIM | GJYQTAREVE NE PAKICE

Kemi mendimin se vendimi i gjykatés sé apelit duhej 1éné né fugi me arsyetim tjetér.

Nga objekti dhe shkaku i padisé rezulton se paditésja Qefsere Dingu, duke pretenduar
bashképronési me té paditurit Fatmir Magi e Pirro Dode, ka kérkuar dorézimin e pasurisé trashégimore
e si rrjedhojé, pavlefshmériné e kontratés sé dhurimit té lidhur midis palés sé paditur dhe personit té
treté, referuar neneve 349 e 92 té Kodit Civil.

Ashtu sikurse pranohet né gjykimet e méparshme, por edhe nga Kolegjet e Bashkuara té
Gjykatés sé Larté, rezulton se palét ndérgjyqgése jané trashégimtare té babait té tyre, trashégimlénésit
Myslym Magi. K.K. Pronave ka njohur pronésiné e ish-pronarit, si dhe té drejtén e kompensimit pér
njé sipérfage prej 17.980 m? ish-pronarit, pér shkakun se prona ishte e zéné. Mé pas njéri prej
trashégimtaréve, i padituri Fatmir Maci, pjesén e tij né natyré té pasurisé trashégimore té njohur me
vendimin té K.K. Pronave, ka kérkuar t’i kompensohet fizikisht me njé proné tjetér. Komisionit té
Kthimit dhe Kompensimit té€ Pronave, ka vendosur t’ia pranojé kérkesén dhe e ka kompensuar me
1200 m? truall, duke pércaktuar njékohésisht se pjesa tjetér e pronés e mbetur pa kompensuar fizikisht,
iu mbetet pér t’u kompensuar né té ardhmen bashképronaréve té tjeré, duke pérjashtuar palén e
paditur.

Céshtja e shtruar pér zgjidhje né gjykaté ka gené nése kompensimi i pasurisé sipas ligjit pér
K.K.Pronave pér njérin nga trashégimtarét e ish pronarit do té konsiderohet si pasuri né bashk&pronési
mes tyre, apo Si proné e vetém atij pér té cilin ka disponuar K.K. Pronave vegmas nga trashégimtarét e
tjeré.

Lidhur me kété fakt jané mbajtur dy géndrime né gjykimin e késaj ¢éshtjeje, njéri nga gjykata
e shkallés sé& paré dhe e apelit, té cilat kané rrézuar padiné duke mos e konsideruar si pasuri
trashégimore dhe tjetri, ai i Kolegjeve té Bashkuara, gé e ka konsideruar té tillé.

Pakica, pa dashur t& mbajé géndrim lidhur me kété fakt, ka mendimin se ményra se si éshté
kérkuar e drejta nga pala paditése, referuar objektit dhe shkakut té padis€, duhej té conte té gjitha
gjykatat né pérfundimin se kjo padi duhej rrézuar. Pala e paditur, me njé vendim té K.K. Pronave éshté
béré pronar i vetém i sendit t& paluajtshém si kompensim i njé pjese té pasurisé gé trashégonte sé

bashku me té tjeré, por qé pér shkak té pamundésisé pér t’u kthyer fizikisht, nuk i éshté kthyer ish-
pronaréve. Bashképronésia pér shkak té trashégimisé lidhet me sendin gé trashégohet, ndérkohé gé ky
send nuk i éshté kthyer trashégimtaréve té trashégimlénésit. Né kéto kushte, kérkimi i pasurisé
trashégimore, kur nuk béhet fjalé pér njé té tillé referuar nenit 349 té Kodit Civil, éshté njé padi qé
s’mund té ngrihet, pasi sendi gé kérkohet nuk éshté ai i 1&né né trashégim nga de cujus. Nga ana tjetér,
éshté i vérteté fakti qé pasuria e paluajtshme e dhéné né kompensim pjesérisht té pasurisé
trashégimore té pakthyeshme pér shkak té ligjit, rrjedn nga pasuria trashégimore. Eshté ligji ai qé
parashikon se né rast se pasuria e paluajtshme nuk mund té kthehet fizikisht, ish-pronarit i lind e drejta
té kompensohet me njé pasuri tjetér té& barasvlefshme me té, pérfshi dhe pasuri tjetér té paluajtshme.
Pér kété, ligji parashikon njé procedure té pércaktuar dhe mbi té gjitha vendimmarrje té organit
kompetent administrativ, gé éshté Komisionit té Kthimit dhe Kompensimit té Pronave. Pra, kérkohet
njé vendim i kétij t& fundit pér t&¢ kompensuar né natyré ish-pronarin.

Né kéto kushte, mendojmé se éshté e gabuar padia e ngritur pér kérkimin e sendit qé rrjedh si
kompensim i pasurisé trashégimore me dispozitén e nenit 349 té Kodit Civil. Sipas kétij neni,
trashégimtari mund té kérkojé me padi nga kushdo gé posedon, térésisht ose pjesérisht, pasuriné
trashégimore gé té njihet si trashégimtar dhe dorézimin e saj. Né& rastin né fjalé, edhe pse pasuria e
kompensuar rrjedh nga trashégimia, ajo nuk éshté pasuri trashégimore. Pér t’u konsideruar e tillé,
padia duhej ngritur kundér vendimit t¢ Komisionit té Kthimit t& Pronave dhe palés sé paditur duke
kérkuar ndryshimin e vendimit té tij si té pabazuar né ligj, pér shkakun se organi administrativ ka
disponuar té drejtén gé ligji njeh pér kompensimin e pronés sé zéné vetém né favor té njérit prej
trashégimtaréve. Vetém me kété padi mund té béhet lidhja ndérmjet pasurisé trashégimore dhe
pasurisé sé fituar né kompensim té saj pér shkak té ligjit.

Né konkluzion, pakica ka mendimin se nuk mund té kérkohet drejtpérdrejt e drejta e njérit prej
trashégimtaréve mbi pasuriné e ardhur si kompensim i pasurisé sé trashéguar me nenin 349 té Kodit
Civil. Né kéto kushte, me kété objekt dhe shkak padie ajo duhej rrézuar, pér pasojé vendimet e dyja
gjykatave duhej té ishin 1&né né fugi me arsyetimin e mésipérm.

Anétaré: A. Hoxha, Th. Kondi
MENDIMI | PAKICES

Nuk jemi dakord me vendimin e shumicés pér arsyet e méposhtme:

A. Paditésja pretendon se né rastin konkret &shté cenuar e drejta e bashképronésisé. Pra dalin
disa pyetje, té cilave shumica nuk i ka dhéné pérgjigje:

1. Cili éshté kuptimi juridiko-civil i zhdémtimit?

2. Kuptimi i pasurisé trashégimore;

3. Natyra juridiko civile e kompensimit;

4. Legjitimiteti i pjesémarréseve né proces.

Pér sgarimin e kétyre pyetjeve i referohemi nenit 1 té ligjit nr.7698, i cili pércakton:

- sé pari: “njohjen e sé drejtés sé pronésisé pér ish-pronarét dhe kthimin e pronés (kur éshté e
mundur, d.m.th. e liré),

- sé dyti: kompensimin.

Pra népérmjet kétij ligji, ligjvénési ka pérmirésuar kuptimin e sé drejtés sé zhdémtimit, gé
éshté detyrimi i shtetit pér t€ marré pérsipér likuidimin e démeve té shkaktuara né pasuriné e ish-
pronaréve nga veprime té padrejta té organeve té tij.

E drejta e zhdémtimit nuk ka njé karakter té pavarur, ajo &shté e lidhur dhe éshté plotésuese e
pérmbushjes sé njé detyrimi dhe pérgjegjésie qé shkaktohet nga shkelja e njé marrédhénie juridike e
krijuar mbi bazén e ligjit ose kontratés.

E drejta e zhdémtimit ka si géllim, né radhé té paré, t& mbulojé né njé faré mase démin gé i
démtuari ka pésuar si pasojé e veprimit t& kryer ndaj tij. Né radhé té dyté, zhdémtimi shérben pér
vazhdimin e sé drejtés. Né pretendimin pér zhdémtim kemi t& b&jmé me té drejtén subjektive, e cila u
démtua, por gé i kthehet té démtuarit né njé formé tjetér, duke ruajtur plotésisht vlerén e saj. | tillé
éshté né rastin konkret kthimi i sé drejtés sé pronésisé dhe i sendit.

Struktura e sé drejtés sé zhdémtimit njeh dy forma: e para &shté kthimi i gjendjes sé paré,
d.m.th. t& marrédhénies juridike gé ekzistonte para shkaktimit té démit (restitucioni natyral) dhe kur

kjo formé nuk éshté e mundur, kemi zévendésimin e démit népérmjet té hollave, ose né formé tjetér gé
éshté kompensimi. Pra kéto dy forma jané té ndryshme nga njéra-tjetra dhe kané gjetur pasqyrim edhe
né ligjin né fjalé.

E drejta e pronésisé éshté pércaktuar si e drejté vetém e ish-pronarit, gé né kushtet e
parashikuara né kété ligj do t’i rikthehet atij.

Lidhur me kompensimin, ligji ka pércaktuar ményrén e kompensimit dhe masén e tij. Né kété
rast kompensimi nuk njihet dhe pércaktohet si e drejté vetém e ish-pronarit, por éshté njé detyrim i
shtetit ndaj veprimeve té kryera prej tij gé sot, d.m.th. né frymén e ligjit konsiderohen si té gabuara
dhe gé shkaktojné dém. Késhtu kompensimi i njihet si ish-pronarit, dhe personave té tjeré (té treté),
kur kéto detyrohen t'i kthejné pronén ish-pronarit.

Pra e drejta e kompensimit éshté pjesé e démshpérblimit gé shteti u njeh kétyre subjekteve,
por edhe té tjeréve gé démtohen né pasuringé e tyre. Né kété kuptim népérmijet kompensimit, né
kundérshtim me restitucionin natyral, nuk rregullohen marrédhénie t€ pronésisé té ish-pronarit me
pronén e tij, por detyrirni i shtetit gé¢ népérmijet njé forme té pérshtatshme té pérmirésojé gjendjen
ekonomike té té démtuarit.

Pra kompensimi nuk éshté e drejté gé lidhet me sendin, por me detyrimin ligjor té shtetit pér
pérmbushjen e detyrimit dhe té pérgjegjésisé sé tij ligjore. Né kété ményré e drejta e kompensimit nuk
i nénshtrohet dispozitave mbi pronésing, trashégiminé. ose bashképronésiné.

Né kéto rrethana, té drejtat reale té pjesémarrésve né poces u jané njohur vetém mbi pronén gé
u éshté kthyer me vendim té organit kompetent. Pra vetém népérmjet kétij akti, né zbatim té ligjit,
éshté njohur e drejta e pronésisé. Pér pjesén tjetér kemi vetém kompensim, pra zbatim té
(marrédhénies) sé detyrimit juridik té shtetit si pasojé e shkaktimit té démit t& kryer né pasuriné e
pjesémarrésve né poces.

Nése e drejta e kompensimit e shprehur né njé formé té caktuar nga organi pérkatés éshté e
ligijshme ose jo duhej té béhej objekt i shqyrtimit gjygésor, né bazé té dispozitave pérkatése (neni 27
a).

- Trashégimia éshté kalimi me ligj ose me testament i pasurisé sé personit t& vdekur,
trashégimtaréve. Né formén e zhdémtimit té pasurisé kemi kalim té sé drejtés sé pronésisé, pra né
rastin konkret kemi té b&jmé me zbatim té normave juridike té pronésisé. Né rastin e kompensimit nuk
kemi té béjmé me marrédhénie reale ose pronésie, por me marrédhénie detyrimi (shkaktim démi), pér
pasojé nuk mund té gjejé vend zbatimi i se drejtés sé pronésisé. Pér mé tepér né rastin né gjykim,
organi pérkatés ka kaluar né formén e kompensimit pronén shtetérore. Si¢ e thamé dhe me lart, nése
ky veprim éshté i drejté ose jo nuk éshté objekt i kétij gjykimi.

Pra pérgjigja éshté se né rastin konkret nuk kemi té bé&jmé me pasuri trashégimore, pasi rrethi i
késaj pasurie éshté pércaktuar mé paré. Shteti, né kuptim té kompensimit, ka pércaktuar disa forma té
saj. Si e tillé mund té ishin edhe obligacionet, por né asnjé ményré kéto obligacione do té ishin né
bashképronési té gjithé trashégimtaréve. Shteti (ligjvénési) nuk ka pasur si géllim té rregullojé
pérkatésiné e sendit proné e tij kundrejt gjithé pjesémarrésve né poges, por vetém té shpérblejé démin
gé ai i ka shkaktuar kétyre personave.

Paditésja pretendon se pasuria shtetérore e dhéné nga njé organ shtetéror kompetent né formén
e kompensimit éshté pasuri e trashégimlénésit Myslym Magi.

Kompensimi éshté realizuar mbi bazén e kérkesés sé kérkuesit (t€ paditurit) drejtuar organit.
Eshté e drejta e organit té zgjedhé njé formé té caktuar té dhénies sé kompensimit. Por nga ana tjetér
ligji ka njohur edhe té drejtén e pjesémarrésve né proces té ankohen kundér vendimit té€ komisionit pér
kthimin dhe kompensimin e pronés, té drejté té cilén paditésja nuk e ka véné né pérdorim. Ky vendim
edhe sot éshté né fugi dhe i pacenuar. Gjykata nuk mund t’i japé vetes kompetenca gé ligji ia ka
deleguar njé organi administrativ. Né kéto rrethana, gjykoj se paditésja nuk arrin té provojé gjygésisht
pretendimet e saj, pér sa kohé vendimi i kompensimit éshté i drejté dhe i bazuar né ligj.

Pér kéto arsye ¢moj se rekursi nuk duhej té pranohej, pasi vendimi i gjykatés éshté i drejté dhe
duhet té lihet né fuqi.

Anétar: A. Lamaj

